
Nilai tambah kepada pendeposi

Kontrak simpanan Wakalah yang digunakan TH tidak jejaskan manfaat akaun sedia ada

a Apakah
Konse Wakalah?

Wakalah bermaksud seseorang
(Muwakkil) melantik satu pihak
yang lain (Wakil) sebagai wakilnya
untuk mengendalikan urusannya.

ontrak simpanan ber-
K konsepkan Wakalah

yang akan digunakan
Lembaga Tabung Haji
(TH) berkuat kuasa 31 Di-
sember ini akan memberi
nilai tambah dan manfaat
kepada pendeposit tanpa
menjejaskan apa-apa ke-
mudahan dan manfaat
akaun sedia ada.

Penganalisis ekonomi,
Prof Madya Dr Nuradli
Ridzwan Shah Mohd Dali
berkata, Wakalah dilihat
lebih jelas berbanding kon-
sep sebelum ini iaitu
Wadi’ah Yad Dhamanah
(simpanan dengan jamin-
an).

“Secara asas melalui
Wadi’ah Yad Dhamanah,
deposit yang diberikan ke-
pada TH adalah berbentuk
hutang, manakala melalui
Wakalah deposit itu ber-
bentuk modal.

“Dari sudut pendeposit,
secara umumnya tiada per-
bezaan antara Wakalah dan
Wadi'ah Yad Dhamanah.
Deposit mereka dijamin
kerajaan dan layak dapat
pulangan.

“Melalui Wakalah, pen-
deposit mewakilkan TH
atas modal diberikannya
melakukan sesuatu. Jadi
TH bertanggungjawab
memberi pulangan jika ada,
setelah ditolak kos pengu-
rusan, kos haji dan zakat,”
katanya.

Beliau berkata, pende-
posit TH juga tidak perlu
bimbang kerana simpanan
mereka masih dijamin 100
peratus oleh kerajaan seba-
gaimana peruntukan dalam

“TH adalah institusi ke-
wangan Islam dan mengi-
kut kaedah syariah. Waka-
lah memberi ruang kepada
TH untuk memberi pu-
langan yang lebih selain
hibah.

“Jadi pendeposit tidak
perlu bimbang wang sim-
panan mereka dijamin se-
lamat dengan pengenalan
konsep baharu ini,” katanya
kepada Sinar Harian di sini
semalam.

wan Shah, TH terkenal di
seluruh dunia sebagai insti-
tusi pengurusan haji terba-
ik yang efisien dalam mem-
bantu umat Islam
mengerjakan Rukun Islam
kelima itu dan dengan pe-
ngenalan kontrak Wakalah
diharap ia dapat terus
memperkasa institusi
pengurusan haji.

Ujar beliau, Wakalah
memberi ruang yang lebih
berfokus kepada TH seba-
gai ejen pelaburan.

Inovatif

“Wakalah berbentuk
modal itu akan menjadikan
pengurusan TH lebih ber-
fokus, inovatif serta mem-
punyai bertanggungjawab
dan berdisiplin terhadap
deposit diperoleh dan lebih
telus dalam pengurusan
deposit itu.

“Bagaimanapun, jum-
lah dividen bukan bergan-
tung terus atau terikat de-
ngan akad (kontrak),
sebaliknya ia bergantung
kepada hasil pelaburan, per-
niagaan dan sebagainya dan
ini dapat mengelakkan un-
sur keterlibatan dalam riba.

“Dengan menggunakan
akad Wakalah, TH lebih be-
bas dalam memberikan
jangkaan pulangan berban-
ding dengan akad Wadi'ah,”
katanya.

Dalam pada itu, beliau
berkata, menerusi kontrak
baharu itu, TH akan ber-
daya saing dalam pelabur-
an akan datang.

“TH melaburkan dana

kepada aset-aset dan akti-
viti pelaburan patuh syari-
ah berdasarkan peruntu-
kan aset strategik yang
ditentukan pengurusan
TH.

“Oleh itu, TH sentiasa
berusaha menjalankan pe-
laburan dan operasi ke arah
pertumbuhan yang mam-
pan,” katanya.

Dari segi pengurusan
operasi, katanya, Wakalah
dilihat dapat memantap-
kan lagi hubungan TH de-
ngan pendeposit sekali gus
dapat menarik lebih ramai
pendeposit dengan pelba-
gai kelebihan ditawarkan
TH.

“TH telah melalui fasa
mencabar sebelum ini.
Mulai tahun ini diharap
pulangan akan lebih mena-
rik mengikut pasaran. Se-
lain daripada pulangan
dalam bentuk ini, deposit
di TH adalah agak unik di
mana pendeposit juga
mendapat pulangan dalam
bentuk yang lain.

“Ini kerana dalam akad
Wakalah, pendeposit telah
bersetuju sebahagian kecil
daripada pulangannya di-
gunakan untuk menam-
pung kos haji.

“Dalam konteks ini,
pendeposit sebenarnya
membantu orang pergi
haji. Pendeposit juga me-
nikmati jaminan kerajaan
di mana deposit mereka
tidak akan berkurangan.
Ini perbezaan besar depo-
sit TH dengan institusi
kewangan lain,” katanya.

